
Դուք ստանում եք այս Ծանուցումը , քանի որ հանդիսանում եք IHSS ծառայություններ ստացող, վճարում եք 
Ծախսաբաժին (SOC) և ստանում պետության կողմից  ֆինանսավորվող կանխավճար Medi-Cal ծրագրի 
կողմից ճանաչված  ծախսերի (MRE) համար: MRE-ի նշված կանխավճարը այլ կերպ հայտնի է որպես SOC-ի 
Հետգնման Ծրագիր: 
 
Ի՞ՆՉ Է ՓՈԽՎՈՒՄ 2009 ԹՎԱԿԱՆԻ ՀՈԿՏԵՄԲԵՐԻ 1-ԻՑ? 
2009 թվականի հոկտեմբերի 1-ից պետության կողմից ֆինանսավորվող MRE-ի  կանխավճարը կդադարեցվի 
բոլոր ստացողների համար, և այդ ժամանակ դուք կստանաք առանձին Գործողության Ծանուցում:  MRE 
վճարումների դադարեցումը պայմանավորված է Պետական օրենքի փոփոխությամբ [փոփոխություն 
Սոցիալական Ապահովման և Հաստատությունների Օրենսգրքի (WIC) 12305.1 Բաժնում]: Քանի որ նշված 
դադարեցումը հանդիսանում է պետական օրենքի փոփոխության արդյունք, այն չի կարող բողոքարկվել 
Պետական Դատաքննության միջոցով: 
  
Ի՞ՆՉ Է ԾԱԽՍԱԲԱԺԻՆԸ 
IHSS ծառայություններ ստացողներից շատերը ունեն նաև Medi-Cal: Դրանց մի մասը պետք է յուրաքանչյուր 
ամիս որոշակի գումար վճարի̀  իրենց ծրագրի ներքո մատուցվող ծառայությունների և/կամ բժշկական 
սպասարկման ծախսերի դիմաց: Այդ դոլարային գումարը կոչվում է Ծախսաբաժին (SOC): SOC-ը նման է 
անձնական ապահովագրման պլանի համավճարներին: Որպես IHSS-ի ստացող, հնարավոր է, որ դուք ձեր 
SOC-ը վճարում էիք անմիջապես ձեր մատուցողին: 
 
Ի՞ՆՉ Է MRE-ի ԿԱՆԽԱՎՃԱՐԸ (SOC-ի Հետգնումը)  
Ինչպես նշված է այս գրության մեջ, դուք պետության կողմից ստանում եք MRE-ի  կանխավճար (SOC-ի 
Հետգնում): Ձեր անունից պետությունը նախօրոք վճարում է ձեր Medi-Cal SOC-ի մի մասը, որը հավասար է ձեր 
IHSS SOC-ի և ձեր Medi-Cal SOC-ի տարբերությանը, երբ ձեր Medi-Cal SOC-ի գումարը ավելի  մեծ է:  
Օրինակ  ̀եթե ձեր Medi-Cal SOC-ը $500 է, իսկ ձեր IHSS SOC-ը՝ $300 , ապա MRE կանխավճարի գումարը կկազմի 
այդ երկու գումարների տարբերությունը̀  $200: Դա նշանակում է, որ Պետությունը նախօրոք կվճարի նշված 200 
դոլարը, մինչդեռ դուք պարտավոր կլինեք վճարել SOC-ի մնացած 300 դոլարը: Այդ նույն օրինակում, MRE 
կանխավճարի (SOC-ի Հետգնման) բացակայության դեպքում, դուք ստիպված կլինեիք վճարել $500: Երբ, սկսած 
հոկտեմբերի 1-ից,  դադարեցվեն կանխավճարները (SOC-ի Հետգնումը) բոլոր ստացողների համար, դուք 
պարտավոր կլինեք ինքներդ վճարել Medi-Cal SOC-ի համար: 
  
ԵՍ ԿԱՐՈ՞Ղ ԵՄ ԿՈՐՑՆԵԼ MRE ԿԱՆԽԱՎՃԱՐ (SOC-ի Հետգնման) ՍՏԱՆԱԼՈՒ ԻՄ ԻՐԱՎՈՒՆՔԸ ՄԻՆՉԵՎ 
2009 ԹՎԱԿԱՆԻ ՀՈԿՏԵՄԲԵՐԻ 1-ը 
Սկսած 2009 թվականի հուլիսի 1-ից՝ ցանկացած անձ, որը ստանում է IHSS ծառայություններ և MRE 
կանխավճար, կարող է կորցնել MRE կանխավճար ստանալու իր իրավունքը ներքոհիշյալ որևէ 
պատճառներից մեկի հետևանքով̀  
• Medi-Cal ստանալու իրավազորության կորուստ ցանկացած պատճառով 
• IHSS ծրագրում ընդգրկվելու իրավազորության կորուստ ցանկացած պատճառով 
• Գրառումներում մատուցողի բացակայություն 30 օր անընդմեջ  
• IHSS Ծրագրում մասնակցության ընդհատում ավելի քան 30 օր անընդմեջ (օրինակ. հիվանդանոցում, 

երկրից դուրս գտնվելու պատճառով և այլն):   

Ի՞ՆՉ ՊԵՏՔ Է ԴՈՒՔ ԱՆԵՔ 
Համոզվեք, որ ձեր Medi-Cal և IHSS Ծրագրերի փաստաթղթերը լրացված են և ժամանակին հանձնված, և 
անմիջապես գրանցեք վարչաշրջանում ձեր IHSS մատուցողին: 
 
Ի՞ՆՉ ԿՊԱՏԱՀԻ, ԵԹԵ ԴՈՒՔ ԿՈՐՑՆԵՔ MRE ԿԱՆԽԱՎՃԱՐ (SOC-ի Հետգնման) ՍՏԱՆԱԼՈՒ ՁԵՐ 
ԻՐԱՎԱԶՈՐՈՒԹՅՈՒՆԸ ՄԻՆՉԵՎ 2009 ԹՎԱԿԱՆԻ ՀՈԿՏԵՄԲԵՐԻ 1-ը 
Եթե դուք կորցնեք ձեր իրավազորությունը մինչև հոկտեմբերի 1-ը, ապա կարող եք հարուցել Պետական 
Դատաքննություն: Եթե ձեր կողմից MRE կանխավճարի ստացումը դադարեցվի, ապա դուք կստանաք 
Գործողության Ծանուցում, որտեղ կբացատրվեն MRE կանխավճար ստանալու դադարեցման պատճառները 
և Պետական Դատաքննության հարուցման կարգը: 
 
2009 ԹՎԱԿԱՆԻ ՀՈԿՏԵՄԲԵՐԻ 1-ից MRE ԿԱՆԽԱՎՃԱՐՆԵՐԸ ԿԴԱԴԱՐԵՑՎԵՆ ԲՈԼՈՐ ՍՏԱՑՈՂՆԵՐԻ 
ՀԱՄԱՐ: 
 
Եթե դուք ունեք հարցեր սույն ծանուցման վերաբերյալ, դիմեք ձեր վարչաշրջանի սոցիալական աշխատողին: 


